
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
τρον. τί οὖν ἐνδείκνυται τοῦτο καὶ ποίων εἰκόνα 
φέρει πραγμάτων; ἢ ὅτι τὰ μὴ τελείως ἀποφοιτήσαντα
τῶν πρώτων, ἀλλὰ μετέχοντά πως αὐτῶν ὁμόκεντρα
αὐτοῖς εἶναι δύναται καὶ τῶν αὐτῶν αἰτίων 
μετειληφέναι; διχῇ γὰρ καὶ τὸ ἡμικύκλιον κοινωνεῖ τῷ κύκλῳ,
κατά τε τὴν διάμετρον καὶ τὴν περιφέρειαν. διὸ καὶ
τὸ κέντρον αὐτοῖς κοινόν. καὶ ἴσως ἐοίκοι ἂν τὸ 
ἡμικύκλιον ταῖς δευτέραις τάξεσι μετὰ τὰς ἁπλουστάτας
ἀρχὰς καὶ μετεχούσαις ἐκείνων κἂν διὰ τὴν 
συγγένειαν τὴν πρὸς ἐκείνας, εἰ καὶ ἀτελῶς καὶ ἐξ ἡμισείας,
ἀλλ' ἐπὶ τὸ ὂν καὶ πρῶτον αὐτῶν αἴτιον 
ἀναγομέναις.




Def. XX – XXIII. Σχήματα εὐθύγραμμά ἐστι τὰ
ὑπὸ εὐθειῶν γραμμῶν περιεχόμενα· τρίπλευρα
μὲν τὰ ὑπὸ τριῶν, τετράπλευρα δὲ τὰ ὑπὸ 
τεσσάρων, πολύπλευρα δὲ τὰ ὑπὸ πλειόνων ἢ 
τεσσάρων πλευρῶν περιεχόμενα.




Μετὰ τὸ μοναδικὸν σχῆμα καὶ ἀρχῆς λόγον 
ἐπέχον πρὸς πάντα τὰ σχήματα καὶ τὸ δυοειδὲς 
ἡμικύκλιον ἡ κατὰ τοὺς ἀριθμοὺς ἐπ' ἄπειρον πρόοδος
παραδίδοται τῶν εὐθυγράμμων σχημάτων. διὰ γὰρ
τοῦτο καὶ τοῦ ἡμικυκλίου μνήμη γέγονεν ὡς κατὰ
τοὺς ὅρους πῇ μὲν τῷ κύκλῳ κοινωνοῦντος πῇ δὲ τοῖς
εὐθυγράμμοις, ὥςπερ καὶ ἡ δυὰς μέση μονάδος ἐστὶ
καὶ ἀριθμοῦ. ἡ μὲν γὰρ μονὰς συντιθεμένη πλέον
ποιεῖ ἢ πολλαπλασιαζομένη, ὁ δὲ ἀριθμὸς ἀνάπαλιν

